
Қылмыстық кодекстің 259-бабының 
1-тармағында есірткі заттарды немесе жүйкеге 
әсер ететін заттарды өткізу мақсатынсыз ірі 
мөлшерде иемденіп алу тасымалдағаны не-
месе сақтағаны үшін қылмыстық жауаптылық 
белгіленген [1, 12 б.]. 

Қылмыстың заты есірткі заттар және жүйкеге 
әсер ететін заттар. Есірткі заттар – адамның 
психикасына әсер ететін, одан әрі организмді 
бүлдіретін синтетикалық немесе табиғи тектес 
заттардың жиынтығы. 

Қазақстан Республикасы Үкіметінің 1998 
жылғы 9 наурыздағы №186 қаулысымен 
бекітілген тізіміне медициналық мақсатқа 
пайдалануға тыйым салынған есірткі заттардың 
72 атауы көрсетілген. 

Жүйкеге әсер ететін (психотроптық) заттар – 
адамның психикалық функциясына әсер ететін 
қауіпті заттар. Тізім бойынша мұндай заттардың 
38 атауы берілген. Оларға аминорекс, месхалин, 
метамфетамин, псилоцин тағы басқа заттар жа-
тады. 

Қылмыстың объектісі - қылмыстық құқық 
теориясында күрделі де даулы мәселелердің 
бірі. Қылмыстың объектісі қылмыстық 
заңмен қорғалатын қоғамдық қатынас екендігі 
баршамызға белгілі. Бірақ бұл жалпы түсінік 
зерттеушілерге объектінің құрылысы мен 
мазмұнына әр түрлі сипаттама беруге кедергі 
болмайды. Ал тікелей объектінің анықтауда 
«қоғамдық қатынас» деген түсінікті кейбір кезде 
«мүлік», «мүдде» және тағы басқа түсініктермен 
алмастырылады. Мұндай келіспеушіліктің 
себебі, әлеуметтану әдебиеттерінде қоғамдық 
қатынастың ішкі құрылысы және оның 
элементтерінің мазмұны туралы мәселенің бір 
жақты шешілмеуінде.

Қылмыстың объектісін белгілеу, әрбір 

Күлбаев Ерлан Мұхитұлы, 
«Туран» университетінің 1-курс магистранты

ЕСІРТКІ ЗАТТАРДЫ ЖӘНЕ ПСИХОТРОПТЫҚ ЗАТТАРДЫ ЗАҢСЫЗ 
ДАЙЫНДАУ, ӨҢДЕУ, ИЕМДЕНІП АЛУ, САҚТАУ, ТАСЫМАЛДАУ, 

ЖӨНЕЛТУ НЕМЕСЕ САТУ ҚЫЛМЫСЫНЫҢ 
ҚЫЛМЫСТЫҚ-ҚҰҚЫҚТЫҚ АСПЕКТІЛЕРІ

қылмыстың мәнін анықтауда қажетті шарттардың 
бірі бола отырып, құқық бұзушылықтың 
табиғатын оның әлеуметтік-саяси мазмұнын 
және қоғамдық қауіптілік дәрежесін анықтайды. 
Қылмыстың объектісін дәл белгілеу, ең алдымен 
сәйкес нормалдың Қылмыстық кодекстің Ерек-
ше бөліміндегі орнын анықтауға, сондай-ақ іс-
әрекетті дұрыс саралауға және жаза тағайындауға 
қажет.

Адамның қоғамдық қауіпті іс-әрекеті (әрекет 
не әрекетсіздігі) қылмыс деп мына жағдайда 
танылады, егерде іс-әрекет заңмен қорғалатын 
белгілі бір объектіге бағытталған болса.

«Әрбір қылмыс әрекеттікте немесе 
әрекетсіздікте көрінсін, ол әр уақытта белгілі 
бір объектіге қол сұғады. Еш нәрсеге қиянат 
жасамайтын қылмыс табиғатта жоқ» [2, 15 б.], 
деп жазады профессор А.Н. Трайнин. Адам 
қылмыстық заңмен қорғалатын объектіге қиянат 
жасай отырып қоғамдық қатынас қылмыстық 
заңмен қорғала бермейді. Қылмыстық заңмен 
қорғалмайтын қоғамдық қатынас қылмыстың 
объектісі болып табылмайды.

Қол сұғушылық объектісінің құрылысына, 
түрлеріне, қылмыстың затына және қылмыстың 
объектісі туралы жалпы ілімнің басқа да 
мәселелеріне тұрақты бір пікірдің болмауы, 
Қазақстан Республикасы Қылмыстық кодексінің 
Ерекше бөліміндегі қылмыстардың жекелеген 
түрлерін және топтарын, соның ішінде есірткі 
заттарға байланысты қылмыстарды талдауда 
әсерін тигізеді. Содан басқа, объектінің мәні 
туралы мәселенің біржақты шешімінің болма-
уы, бұл қылмыстардың топтық және тікелей 
объектілерін реттеудегі маңызды мәселелерді 
шешуге мүмкіндік бермейді.

Қазіргі уақытта қоғамдық қатынас қылмыстық 
қиянаттың объектісі деп бекіту жалпы танылған 

және қылмыстық құқық ілімінде жеткілікті терең 
зерттелген мәселе.

Қылмыстық құқық теориясында қылмыстың 
жалпы объектісімен қатар қылмыстардың топтық 
және тікелей объектілері деп бөлінеді. Топтық 
және тікелей объектілер - жалпы объектінің 
құрамдас бөліктері. Топтық объект басқа 
белгілермен салыстыра отырып қандайда бір 
қылмыстар тобының қоғамдық қауіпті дәрежесін 
анықтауға мүмкіндік береді, ол неғұрлым 
маңызды болса, қиянат соғұрлым қауіпті болады. 
Бұдан басқа қылмыстың топтық объектісі бойын-
ша Қылмыстық кодекстердің Ерекше бөлімінің 
жүйесі құрылады, бұл қылмыстық құқық те-
ориясында жалпы танылған. Қылмыстық іс-
әрекет (әрекетсіздік) заң қорғайтын қоғамдық 
қатынастарға зиян келтіретін болады неме-
се зиян келтіруге қауіп туғызды. Олай болса, 
барлық қылмыстық іс-әрекеттің жалпы объектісі 
- қоғамдық қатынас болып саналады.

 Қылмыстық құқық теориясында қылмыстың 
топтық объектісі туралы әр түрлі түсініктер 
берілген. Көптеген авторлар, топтық объект деп 
бірнеше қылмыстар қиянат жасайтын, біртектес 
өзара байланысқан қоғамдық қатынастарды 
айтады. Топтық объектінің түсінігінің мұндай 
анықтамасын дұрыс деп санау керек, өйткені 
«бұл жерде қылмыстық заң қорғайтын біртектес 
және өзара байланысқан қоғамдық қатынастар 
анық көрініп тұр».

Сол сияқты, халықтың денсаулығына 
қылмыстық қол сұғушылықтың объектісі болып 
табылатын қоғамдық қатынастар да осы дау-
дан тыс қалып отырған жоқ. Есірткі нәрселерге 
байланысты қылмыстардың топтық объектісін 
анықтау үшін, олар жалпы объектінің бөлігі 
ретінде қоғамдық қатынастардың тап қандай 
тобына зиян келтіретінін анықтау керек. Есірткі 
нәрселермен заңсыз әрекет жасағаны үшін 
қылмыстық жауаптылықты анықтайтын нор-
малар Қазақстан Республикасы Қылмыстық 
кодексінің «Халықтың денсаулығына және 
адамгершілікке қарсы қылмыстар» деген 10-та-
рауында орын алған.

Құрамында есірткі заттар бар өсімдіктерді 
заңсыз дақылдандырудың объектісі туралы 
мәселені, қылмыс объектісін үш мүшелік жіктеу 
негіздінде қарастыру керек. Бұл қарастырылып 
отырған қылмыстық киянат тапқандай қоғамдық 
қатынастарға бағытталғандығын анықтау қажет.

Заң әдебиеттерінде құрамында есірткі заттар 
бар өсімдіктерді дақылдандырудың объектісі 
бойынша тұрақты бір пікір жоқ. Көптеген 
ғалымдар бұл қылмыстың объектісі халықтың 
денсаулығы деп санайды. Бұдан басқа да 
көзқарастар бар. Мысалы, О.В. Колесниктің ой-

ынша, есірткі нәрселерді жасауға және таратуға 
тыйым салу мақсатымен қоғамда бкітілген 
ереже, «қоғамдақ тәртіп» жүйесіне кіретін 
қоғамдық қатынастарды реттейді. Ол осыған 
негізделе отырып; «құрамында есірткі заттар бар 
өсімдіктерді егу және өсіру жоғарыда аталған 
тәртіпті бұза отырып қоғамдық тәртіпке зиян 
келтіреді» дейді [3, 15 б.]. Біз О.В. Колесниктің 
пікірімен келісе алмаймыз, өйткені қоғамдық 
тәртіп қарастырылып отырған қылмыстың 
объектісі бола алмайды.

Қоғамдық тәртіп, осы саладағы қоғамдық 
қатынастарға киянат жасайтын қылмыстардың 
объектісі болып табылады. Заң шығарушы бұл 
қылмыстарды арнайы топқа бөліп, Қазақстан 
Республикасы Қылмыстық кодексінің (Ерекше 
бөлім) ІХ тарауына «Қоғамдық қауіпсіздікке 
және қоғамдық тәртіпке қарсы қылмыстар» 
қатарына енгізіп отыр. Яғни, бұл қылмыстар 
адамдар арасында өзара сыйластықтан, 
бостандықтың, ар ожданнан және т.с.с. пайда 
болатын қоғамымыздағы қатынастарға қарсы 
бағытталған. Ал, қарастырылып отырған қылмыс 
бұл қылмыстар қатарына кірмейді, осы себептен 
қоғамдық тәртіпке қарсы қылмыстар жасау бары-
сында қауіп төнетін қоғамдық қатынастарға зар-
дап келтіре алмайды. Халықтың денсаулығына 
қарсы қылмыстар тобына кіретін барлық 
қылмыстар ең алдымен қоғамымыздың ең құнды 
байлығы – халықтың денсаулығын қорғауды 
қамтамсыз ететін қоғамдық қатынастарға қиянат 
жасайды. Сондықтан да, құрамында есірткі зат-
тар бар өсімдіктерді заңсыз өсіруге кіретін бұл 
қылмыстар тобының объектісі біздің ойымызша 
тек қана халықтың денсаулығы болып табылады: 

Қылмыстық-құқықтық объектісі ретіндегі 
халықтың денсаулығының мазмұнын ашу үшін 
оны әр түрлі аспектіде қарастырып шығу ке-
рек. Қылмыстық құқық оқулықтарында және 
қылмыстық құқық курстарында халықтың 
денсаулығының түсінігі толық ашылмаған. 
Әдебиеттерде халық денсаулығының медици-
налық және социологиялық түсініктері 
берілген. Дүниежүзілік  денсаулық  сақтау  
ұйымы  денсаулық  деп аурулар мен табиғи 
жетіспеушіліктердің  болмауы ғана емес, 
сондай-ақ табиғи, психикалық және әлеуметтік 
жақсы күй ретінде қарастырады. Бұл халық 
денсаулығының медициналық анықтамасы. 
Әлеуметтану және әлеуметтік гигиена 
әдебиетінде халық денсаулығы белгілі бір 
қоғамның барлық мүшелерінің денсаулығының 
жеке өзіндік деңгейлерінің жиынтығы ретінде 
анықталды, ол адамның максималды ұзартылған 
жеке өзінің өмір аралығында денсаулығының 
және шығармашылық еңбек ету қабілеттілігінің 

ең жоғарғы шегіне жету мүмкіншілігінің 
деңгейімен сипатталады.

Әлеуметтанушылар, сондай-ақ, халықтың 
денсаулығын халықтық және мемлекеттік 
жақсы күйдің басты негіздерінің бірі ретінде 
қарастырады. Ол жеке тұлғаның қоғамдағы орны 
мен рөліне, дәстүр мен салтқа, биологиялық 
факторлар мен географиялық ортаға және т.с.с. 
тәуелді адамдардың қызметінің психоэмоци-
оналды жағдайы, тәрбиесі, тұрмысы, еңбегі 
сияқты әлеуметтік-экономикалық және табиғи 
факторлармен сипатталады.

Н.М. Абдиров, халық денсаулығының заңды 
әлеуметтік және кәдуілгі табиғатын қарап 
шығып, оны «адамзат қоғамы жақсы өмір 
сүруін және дамуын қамтамасыз ететін халыққа 
қарасты табиғи және психикалық күйді жүзеге 
асыруда пайда болатын және қалыптасатын 
қоғамдық қатынастардың негізделген тобы» 
ретінде анықтайды [4, 15-17 б.]. Сондай-ақ ол 
басқа ғылыми еңбегінде халық денсаулығының 
мынадай жүйесін көрсетеді:

1) денсаулық, әлеуметтік- саяси байлық;
2) денсаулық, адамдардың рухани өмірінің 

байлығы;
3) денсаулық, әлеуметтік өмірдің қажетті 

элементі. Бұл анықтама халық денсаулығының 
жалпы түсінігі.

Қаиржанов Е.И халық денсаулығының 
анықтамасын былай қөрсетеді: «Халықтың 
денсаулығы деп белгілі бір денсаулық сақтау 
ережесін бұзбай адамның гармониялық да-
муын қамтамасыз ететін біртектес қоғамдық 
қатынастар жиынтығы» [5, 15-19 б.].

Ал,  қазақстандық зерттеуші Э.Г. Гаса-
нов өзінің зерттеу жұмысында халықтың 
денсаулығын, «адамдардың қажеттілігін 
қанағаттандыруға қабілетті, олардың табиғи 
және психикалық аман-саулығын көрсететін, 
қылмыстық заңмен қорғалатын қоғамдық 
қатынастардың тобы» [6, 189 б.], - деді 
еңбегінде. Негізінде денсаулыққа қатысты 
анықтамаларымен жоғарыда көрсетілген автор-
лармен келісуге болмайды, өйткені денсаулық, ол 
адам организмінің қандай да бір күйі. Ал, қандай 
да бір қоғамдық қатынастар тобы халықтың 
күйін, аман-саулығын қамтамасыз етеді.

   Денсаулықтың немесе халық денсаулығының 
түсінігінің өзі медицинада да, психоло-
гия немесе психиатрияда да күрделі жағдай. 
Денсаулықтың түсінігіне қатысты қөзқарастар 
мен анықтамалардың сансыз екендігі тура-
лы Н.М. Абдировтың жұмысы дәлел, онда 
денсаулықтың 79 анықтамасы берілген. 
Солардың 22-сінде психикалық (ақылдылықты), 
7 -інде психологиялық (рухани), тағы 9-ында 

өзінің контексі бойынша психологиялыққа 
жақын әлеуметтік денсаулық түсінігінің 
анықтамасы берілген. Осыларды ескере отырып, 
Дүниежүзілік денсаулық сақтау ұйымы берген 
анықтама қолайлы деп санаймыз: денсаулық 
аурулар мен табиғи жетіспеушіліктердің бол-
мауы ғана емес, сондай-ақ табиғи, рухани және 
әлеуметтік жақсы күй. Сонымен қатар осы 
анықтамаға халықтың психикалық денсаулығы 
деген құраушыны қосу керек дейді. Денсаулықты 
немесе халық денсаулығын құраушыларды осы-
лайша жүйелі түрде анықтау қазіргі өркениет 
тәжірибесін, қоғамдық даму дәрежесін және 
адамзаттың қазіргі сана-сезімін ескере отырып 
анағұрлым құнды және дұрыс құрастырылған деп 
санауға болады. Бұл ұстаным Б.С. Сарсековтің 
монографиялық зерттеу жұмысында да орын 
алған.

Жоғарыда айтылған пікірлерді қорытындылай 
келе, «халықтың денсаулығы дегеніміз – 
қылмыстық заңмен қорғалатын, адамдардаң 
қажеттілігін қанағаттандыруға қабілетті, 
олардың табиғи, рухани, әлеуметтік және 
психикалық аман-саулығын қөрсететін күйі».

Халықтың денсаулығы – құрамында 
есірткі заттар бар өсімдіктерді заңсыз өсірудің 
объектісі ретінде, ең маңызды әлеуметтік игілік 
адамдардың денсаулығын сақтауға қатысты 
пайда болатын және болып отырған қоғамдық 
қатынастардың белгілі бір тобын ұсынады. 
Бұл қылмыстар өзінің объектісі бойынша ғана 
Қазақстан Республикасының Қылмыстық 
кодексі Ерекше бөлімінің бірінші тарауында 
қарастырылған қылмыстардың (Жеке тұлғаларға 
қарсы қылмыстар) ерекшеленеді.

Біріншіден, зиян келетін адамдардың шеңбері 
бойынша жеке тұлғаға қарсы қылмыстарды 
жасауда кінәлі белгілі бір адамға қол сұғады, 
ал талданып отырған қылмыста зиян белгісіз 
көп адамдарға келуі мүмкін. Екіншіден, зар-
дап келтіру сипаты бойынша. Жеке тұлғаға 
қарсы қылмыстарды іс-әрекетті аяқталды деп 
тану үшін нақты зиян келтіру қажет, ал есірткі 
заттарды тасымалдау, жөнелту, сату халықтың 
денсаулығына зиян келтіру қауіптілігі төнгеннен 
бастап санаймыз. Үшіншіден, субъективтік 
белгілері бойынша ҚР Қылмыстық кодекс Ерек-
ше бөлімінің бірінші тарауындағы қылмыстарда 
қасақаналық адамның өмірін айыруға, дене 
жарақаттарын (ауыр, орташа және жеңіл) салуға 
т.б. бағытталған. Қылмыстық құқық ғылымы 
берген қылмыстың топтық объектісі түсінігінің 
анықтамасына сәйкес, қарастырылып отырған 
қылмыстың топтық объектісі болып халықтың 
денсаулығын қылмыстық қолсұғұшылықтан 
қорғауды қамтамасыз ететін, қылмыстық-

құқықтық нормалармен қорғалатын қоғамдық 
қатынастар жиынтығы. Сондықтан да, есірткі 
заттарды тасымалдау, сату, иемденудің топтық 
объектісі халықтың денсаулығы болып табылады.

Қылмыстық құқық әдебиеттерінде есірткі 
нәрселерге байланысты қылмыстардың топтық 
объектісі туралы тұрақты бір пікір жоқ. Көптеген 
авторлав есірткі нәрселерге байланысты 
қылмыстарды халықтың денсаулығына әсерін 
тигізетін қарсы қылмыстарға жатқызады. Бірақ 
бұл мәселе бойынша басқа да пікірлер бар. Мы-
салы, И.Н. Дружинин есірткі  нәрселерге бай-
ланысты қылмыстарды қоғамдық тәртіпке және 
халықтың денсаулығына қол сұғатын қылмыстар 
деп екі топқа бөледі. А.Н. Ағыбаев есірткі зат-
тарды сату, иемдену, тасымалдауды қоғамдық 
тәртіпке қарсы қылмыстарға жатқызады                               
[2, 12-14 б.]. Біздің ойымызша, есірткі нәрселерге 
байланысты барлық қылмыстардың топтық 
объектісі халықтың денсаулығы болып табыла-
ды. Қоғамдық тәртіп саласындағы қатынастар 
кейбір жағдайларда қосымша объект ретінде 
болуы мүмкін. Сонымен, қылмыстық қиянаттан 
халықтың денсаулығын қорғау саласындағы 
қоғамдық қатынастар қарастырылып отырған 
қылмыстардың (Қазақстан Республикасының 
Қылмыстық кодексі 259-265-баптар) топтық 
объектісі болып табылады.

«Қылмыстың объектісі құрамының мін-
детті элементерінің бірі болып саналады, 
өйткені онсыз қылмыс болмайды. Оны дұрыс 
анықтау, қылмыстық іс-әрекеттің әлеуметтік 
және құқықтық табиғатын, жасалған қылмыс 
үшін қылмыстық жауаптылықтын түрі шегін 
анықтауды түсіндіреді. Сонымен қатар, қылмыс 
объектісін анықтау қылмыстардың ұқсас 
құрамдарын бір-бірінен және қылмыстық іс-
әрекетті қылмыстық еместен дұрыс ажыратуға 
мүмкіндік береді. 

Қазақстан Республикасының Президенті 
Н.Ә. Назарбаев, 2030 жылға дейін еліміздің 
даму стратегиясын қамтитын халыққа Жолда-
уында батыл шешімді талап ететін маңызды 
мәселелердің бірі ретінде, нашақорлықпен және 
есірткі саудасымен күресті атап өтті. «Есірткі - 
өте ерекше және түпке жететін сала, сондықтан 
бұл жерде адамгершілік принциптерінің қандай 
дәрежеде қолданылуы үлкен мәселе. Таразының 
бір басында оны әкеліп тарататын адамның өмірі 
тұрса, екінші басында соның «көмегімен» қор 
болған есірткі тұтынушылардың ғұмыры тұр». 
Есірткілердің одан әрі таралуы тек генофондқа 
және ұлттың денсаулығына ғана емес, сондай-
ақ экономикалық реформалар тағдырына және 
мемлекеттің түгелдей болашыған оның халқына 
қатер төндіреді.

